Ra 5, Te Whakaaturanga o to tatou Ariki — Rapare/Taite i te ahiahi

He Karakia mo nga Raapa/Wenerei o te "Wa noa iho”, o ia rd rdnei o te wd o te
Whanautanga

Ka haere mai a Thu ki Kariri, ka kauwhau i te rongopai o te Atua ka mea, “Kua
rite te wa, kua tata hoki te rangatiratanga o te Atua; ripeneta, whakaponohia te
rongopai.”

Maka 1.14b, 15

E te Kaitiaki o nga mea katoa

Te timatanga o te whakaaro rangatira
Te taumata o nga taumata katoa
Te Kaitohutohu kawenata

E pono ai matou

Ki 6 matou ano kupu.

Meinga kia maranga ake matou
Ki nga mea tika o ténei ao

Kia puta te ihi te wehi te tapu

I waenganui i te iwi whanui
Nga hua o te tino rangatiratanga
Me te oranga tonutanga

E kore nei e memeha. Amine.

Te Kupu a te Atua
Etahi o enei Waiata a Rawiri, ko ratou e whakarite ana i te Maramataka o te tau ranei,
a, ka mutu ia waiata, ia waiata, i nga ra katoa o te tau, na, ko tenei, Kordriaki. ..

Te Wiki tuatahi, me nga Ratapu o te Whakaaturanga — Waiata 72
1 Homai, e te Atua, au whakaritenga ki te kingi, ®
me tou tika ki te tama a te kingi.
2 Mana e whakawa tou iwi i runga i te tika, ®
au rawakore i runga i te whakawa tika.
3 Ka kawea mai e nga maunga te rongo mau ki te iwi, ®
e nga pukepuke i runga i te tika.
4 Ka whakawa ia mo nga ware o te iwi; ®
ka whakaorangia e ia nga tamariki a te rawakore;
mongamonga noa i a ia te kaitakino.
51te ra e mau ana, i te marama hoki, ®



ka péra te mau o to ratou wehi ki a koe i nga whakatupuranga katoa.
6 E heke iho ia ano he ua ki runga ki te kotinga tarutaru, ®
me nga ua e whakamakuk nei i te whenua.
7 Ka tupu te tangata tika i ona ra; tona roa ano o te ata noho, ®
a, kore noa te marama.
8 Ka kingi ia i tenei moana, a tae noa ki tetahi moana, ®
i te awa, a nga pito atu ano o te whenua.
9 Ka piko ki tona aroaro te hunga o te koraha;
a, ka mitimiti ona hoariri i te puehu.
10 Ka maua mai he hakari e nga kingi o Tarahihi, o nga motu; e
ka kawea mai he tahua e nga kingi o Hepa, o Tepa.
11 Ae, ka koropiko nga kingi katoa ki a ia; ®
ka mahi nga iwi katoa ki a ia.
12 Ka ora hoki i a ia te rawakore ua tangi atu, ®
te ware hoki me te tangata kahore nei ona kaiawhina.
13 E tohu ia i te tangata iti, i te rawakore; ®
ka ora ano i a ia nga wairua o nga rawakore.
14 Ka hokona e ia t0 ratou wairua i roto i te tiikino, i te tutd, ®
he mea utu nui hoki o ratou toto ki tana titiro.
15 A, e ora ratou! Ka hoatu ano ki a ia he koura no Hepa. e
Ka tukua tonutia hoki te inoi mona; ka whakapaingia ia
1 ténei r3, 1 ténei ra.
16 He kutanga witi téra i runga i te whenua, i te tihi o nga maunga;
ngarue ana ona hua, ano ko Repanona, ®
a, ka rite te tupu o nga tangata o te pa ki to te tarutaru o te whenua.
17 Ka mau tonu tona ingoa ake ake; ka rite tona ingoa ki te ra te pamau. ®
Kei roto i a ia te manaaki mo te tangata;
ka korerotia tona koa e nga iwi katoa.
18 Kia whakapaingia a Thowa, te Atua, te Atua o Tharaira; ®
ko ia nei anake hei mahi i nga mahi whakamtharo.
19 Kia whakapaingia and tona ingoa kororia mo ake tonu atu; ®
kia ki katoa hoki te whenua i tona kororia. Amine, ae Amine.

Te Wiki tuarua, me nga Rahina/Mane o te Whakaaturanga — Waiata 48
1 He nui a Thowa3, kia nui hoki te whakamoemiti ki a ia

i te pa o to tatou Atua, ®

1 te maunga o tona tapu;
2 ataahua ana te tairanga o Maunga Hiona, ko ta te ao katoa e koa ai; ®



kei te taha ki te raki te pa o te Kingi nui.
3 E matauria ana te Atua ®
i roto i ona whare papai hei piringa.
4 Na, huihui tahi mai ana nga kingi, ®
haere tahi atu ana ratou.
5 I kite ratou, miharo iho;
raruraru ana, hohoro tonu atu.
6 Pa ana te wehi ki a ratou i reira, te mamae, ®
ano he wahine e whanau ana.
7 E wahia ana e koe nga kaipuke o Tarahihi e
ki te marangai.
8 Rite tonu ki ta matou i rongo ai,
ta matou i kite ai i roto i te pa o Ihowa o nga mano,
ite pa o to tatou Atua; ®
ma te Atua e whakaptmau ake ake.
9 I whakaaroaro matou ki tou atawhai, e te Atua, ®
1 waenganui o tou temepara.
10 E te Atua, rite tahi ki tou ingoa te whakamoemiti mou,
tae noa atu ki nga pito o te whenua; ®
ki tonu tou matau i te tika.
11 Kia hari a Maunga Hiona, ®
kia koa nga tamahine a Hara i au whakaritenga.
12 Taiawhiotia a Hiona, haere, a kopiko noa mai; ®
taua Oona pourewa,
13 maharatia ona pekerangi, tirohia ona whare papai; ®
hei korerotanga ma koutou ki énei ake whakatupuranga.
14 Ko tenei Atua hoki te Atua mo tatou ake ake. ®
Ko ia hei kaiarahi i a tatou a mate noa.

Te Wiki tuatoru, me nga Ratii/Tiirei o te Whakaaturanga — Waiata 122, 117
11koa ahau i ta ratou meatanga mai ki ahau, ®
“Tatou ka haere ki te whare o Thowa!”
2 E tt ana 0 matou waewae ki ou tatau, ®
e Hiruharama.
3 Ko te hanganga o Hiruharama,
rite tonu ki to te pa kua tdhonohonoa ki a ia ano.
4 Haereere ana ki reira nga iwi, nga iwi o Thowa,
ki to Tharaira whakaaturanga, ®



ki te whakawhetai ki te ingoa o Thowa.

5 Kua whakataria hoki ki reira nga torona whakawa, ®
nga torona o te whare o Rawiri.

6 Inoia he ata noho mo Hiruharama: e
“Ka whiwhi ki te pai te hunga e aroha ana ki a koe.

7 Kia mau te rongo ki ou taiepa, ®
me te pai ki ou whare kingi.”

8 He mea mo oku teina, mo oku hoa, taku e mea nei, ®
“Kia mau te rongo ki roto ki a koe.”

9 He whakaaro ki te whare o Thowa, o to tatou Atua, ®
ka rapu ahau i te pai mou.

10 Whakamoemititia a Thowa, e nga tauiwi katoa! e
whakamoemititia ia, e nga iwi katoa!

11 He nui hoki tana mahi tohu ki a tatou; ®
e mau ana hoki te pono o Thowa ake ake. Whakamoemititia a Ihowa!

Te Wiki tuawha, me nga Raapa/Wenerei o te Whakaaturanga — Waiata 81
1 Kia kaha te waiata ki te Atua, ki to tatou kaha;
kia hari te hamama ki te Atua o Hakopa.
2 Whakahuatia te himene, maua mai ki konei te timipera, ®
te hapa reka me te hatere.
3 Whakatangihia te tétere i te kowhititanga marama, ®
i te kinga o te marama, i to tatou ra hakari.
4 Ko te tikanga hoki tenei ma Iharaira, ®
he mea whakarite na te Atua o Hakopa.
5 I whakatakotoria tenei e ia ma Hohepa hei whakaaturanga,
i tona haerenga puta noa i te whenua o Thipa. ®
I rongo ai ahau ki reira i tetahi reo, kahore ahau i matau:
6 “I tangohia mai e ahau tona pokohiwi i te pikaunga; ®
whakarérea ake e ona ringa te kete.
7 I karanga koe ki ahau i te pouritanga, &, kua ora koe i ahau; ®
i whakahoki kupu ahau ki a koe i te wahi ngaro o te whatitiri;
i whakamatau i a koe ki nga wai o Meripa.
8 “‘Whakarongo, e taku iwi, a, ka whakaatu ahau ki a koe; ®
e Tharaira, ki te whakarongo koe ki ahau!
9 Aua tetahi atua ke i roto i a koe; ®
kaua ano e koropiko ki te atua ke.
10 Ko Thowa ahau, ko tou Atua, i arahina mai ai koe i te whenua o Thipa. ®



Kia nui te kowhera o tou mangai, a, maku e whakaki.’

11 Otiia, kihai taku iwi i pai ki te whakarongo ki toku reo; o
kihai ano a Iharaira i aro ki ahau.

12 N3, tukua atu ana ratou e ahau ki te maro o 0 ratou ngakau; ®
a, haere ana ratou i runga i 6 ratou whakaaro.

13 Aug, te whakarongo taku iwi ki ahau,
te haere a Tharaira i aku ara!

14 Penei e kore e aha kua whati i ahau te tara o 0 ratou hoariri; ®
kua tahuri ano toku ringa ki 6 ratou hoariri.

15 Ko te hunga e kino ana ki a lhowa kua ngohengohe ki a ia, ®
ko to ratou taima ia kua mau tonu.

16 Kua whangainga hoki ratou e ia ki te witi pai rawa, ®
kua whakamakonatia ano koe e ahau ki te honi i roto i te kohatu.”

Te Wiki tuarima, me nga Rapare/Taite o te Whakaaturanga — Waiata 98
1 Waiatatia ki a Thowa he waiata hou; he mahi whakamiharo hoki ana.
Na tona ringa matau, na tona ringa tapu, i taea ai e ia te whakaora.
2 Kua whakakitea e Thowa tana whakaoranga, ®
kua whakapuakina e ia tona tika ki te aroaro o nga tauiwi.
3 Kua mahara ia ki tana mahi tohu, ki tona pono ki te whare o Tharaira; ®
a, kua kite nga pito katoa o te whenua i te whakaoranga a to tatou Atua.
4 Kia hari te hamama, e te whenua katoa, ki a Thowa;
hamama, kia hari, ae ra, himene atu.
5 Himene ki a Ihowa i runga i te hapa; ®
i runga i te hapa, me te himene ano te reo.
6 I runga i te tetere, i te tangi ano o te koronete; ®
kia hari te hamama ki te aroaro o Ihowa, o te Kingi.
7 Kia haruru te moana me nga mea e hua ana i roto; ®
te a0 me Ona tangata e noho ana i runga.
8 Kia papaki nga ringa o nga roma, ®
kia hari tahi nga pukepuke.
9 Ki te aroaro o Thowa, e haere mai ana hoki ia ki te whakawa mo te whenua. e
Ka whakawa ia mo te ao i runga i te tika, mo nga iwi hoki i runga i te pono.

Te Wiki tuaono, me nga Ramere/Paraire o te Whakaaturanga — Waiata 36
1 E mea ana te mahi kino a te tangata hara i roto i toku ngakau, ®

kahore he wehi ki te Atua i mua i 6na kanohi.
2 E whakapai ana hoki ona kanohi ake ki a ia ano, ®



e kore e kitea tona hara, e kore e kinongia.
3 He kino nga kupu a tona mangai, he rauhanga hoki, ®
kua mahue i a ia te mahara, te mahi i te pai.
4 He mahi nanakia tana e whakaaro ai i runga i tona moenga; ®
ehara i te pai te ara e taria ana e ia, kahore ona whakarihariha ki te kino.
5 Kei nga rangi, e lhowa, tau mahi tohu;
tutuki noa atu tou pono ki nga kapua.
6 Rite tonu tou tika ki nga maunga o te Atua; he rire nui au whakaritenga; ®
ko koe, e Ihow3, te kaiwhakaora i te tangata, i te kararehe.
7 Ano te pai o tou aroha, e te Atua; ®
ka okioki nga tama a te tangata i raro i te taumarumarutanga iho o 6u pakau.
8 Ka makona ratou i nga mea momona o tou whare; ®
ka whakainumia ano e koe ki te awa o au mea whakahari.
9 Kei a koe hoki te puna o te ora; ®
ma tou marama ka kite ai matou i te marama.
10 Kia roa tou aroha ki te hunga e matau ana ki a koe, ®
tou tika hoki ki te hunga ngakau tika.
11 Kei puta mai ki ahau te waewae whakapakari; ®
kei aia atu ahau e te ringa o te hunga hara.
12 Hinga iho i reira nga kaimabhi i te kino; ®
kua turakina iho, te ahei te ara ake.

Te Wiki tuawhitu, me nga Rahoroi/Hatarei o te Whakaaturanga — Waiata 46

1 Ko te Atua to tatou piringa, to tatou kaha;
he kaiawhina e tino tata ana i nga wa o te he.

2 Na reira kore ake t0 tatou wehi, ahakoa nekehia te whenua, ®
ahakoa kahakina nga maunga ki waenga moana;

3 ahakoa rara, taupatupatu noa ona wai, ®
ahakoa wiri nga maunga i tona huamo.

4 He awa tena ko ona manga hei whakahari i te pa o te Atua, ®
i te wahi tapu o nga tapenakara o te Runga Rawa.

5 Kei waenganui ona te Atua, e kore ia e whakakorikoria; ®
ma te Atua ia e awhina i te putanga and o te ata.

6 I nana nga tauiwi, i whakakorikoria nga rangatiratanga; ®
puaki ana tona reo, rewa ana te whenua.

7 Kei a tatou a lhowa o nga mano, ®
ko te Atua o Hakopa to tatou piringa.

8 Haere mai, tirohia nga mahi a Thows,



nga whakangaromanga i whakaputaina e ia ki te whenua.
9 E whakamutua ana e ia nga whainga a te pito ra ano o te whenua; ®
whati anaiaiate kopere, poro pii te tao,
tahuna ake e ia te hariata ki te kapura.
10 “Kia ata noho, a, kia matau ko ahau te Atua; ®
e whakanuia ahau i waenganui i nga tauiwi,
e whakanuia ahau i te whenua.”
11 Kei a tatou a Thowa o nga mano; ®
ko te Atua o Hakopa to tatou piringa.

Waiata Whakamoemiti na te Kawenata Tawhito
ko tenei
Waiata Whakamoemiti tuatahi
1 Whakarongo, e nga motu, ki ahau; ®
kia whai whakaaro, e nga iwi o tawhiti!
2 No te ra manakohanga atu i whakahoki kupu ai ahau ki a koe, ®
no te ra whakaora hoki i awhinatia ai koe e ahau; maku ano koe e tiaki,
3 hei whakaara i te whenua,
hei mea kia nohoia nga kainga tupu kua ururuatia;
4 hei mea ki nga herehere, ©
‘Haere,” ki te hunga i te pouri, ‘Whakaatu i a koutou.’
5 Ka kai ratou ki nga ara, ®
ka ai hoki he wahi kai ma ratou ki nga pukepuke katoa.
6 E kore ratou e matekai, e kore and e matewai, e kore hoki te werawera, ®
te ra ranei, e pakakinakina ki a ratou;
7 nO te mea ko t0 ratou kaiatawhai hei arahi i a ratou; ®
mana hoki ratou e arahi ki nga puna wai.
8 Waiata, e nga rangi, kia hari hoki, e te whenua; ®
kia pakaru mai ta koutou waiata, e nga maunga!
9 Ka whakamarie hoki a Thowa i tana iwi, ®
ka aroha hoki ki ana kua takinotia nei.
Thaia 49.1, 8-10, 13
Kororia ki . ..

ko tenei ranei

Waiata Whakamoemiti tuarua

1 E ara, kia marama; kua tae mai hoki tou marama, ®
kua whiti te kororia o Thowa ki a koe.



2 Tera hoki e hipokina te whenua e te pouri, ®
nga iwi e te pouri kerekere;
3 ka whiti ia a Thowa ki a koe, ®
ka kitea hoki ki a koe tona kororia.
4 A, ka haere mai nga tauiwi ki tou marama, ®
nga kingi ki ou hihi, ina whiti mai.
5 E kore e rangona i muri te mahi nanakia ki tou whenua; ®
te whakamoti, te wawahi, ki ou rohe;
6 engari ka kiia ou taiepa, ko te Whakaoranga, ®
ou kuwaha ko te Whakamoemiti.
7 E kore te ra e waiho i muri hei whakamarama mou i te awatea; ®
na, ko te marama e tiaho nei, e kore tera e whakamarama i a koe;
8 ko Thowa hoki hei whakamarama mou ake ake, ®
ko tou Atua hoki hei whakakororia i a koe.
Thaia 60.1-3, 18-19
Kororia ki ...

Nga Panui Karaipiture
ko tetahi o enei panui, ko tetahi no te Maramataka o te tau ranei

Te Wiki tuatahi, me nga Ratapu o te Whakaaturanga

A, iaratou e kai ana, ka mau a Thu ki te taro, a, ka mutu te whakapai, ka
whawhati, n3, ka hoatu ki a ratou, ka mea, “Tangohia, kainga: ko toku tinana
tenei.” N&, ka mau ia ki te kapu, a, ka mutu te whakawhetai, ka hoatu ki a
ratou; 3, ka inumia e ratou katoa. A, ka mea ia ki a ratou, “Ko oku toto énei, ko
0 te kawenata hou, e whakahekea ana mo te tini. He pono taku e mea nei ki a
koutou, E kore ahau e inu atu ano i te hua o te waina, kia taea ra ano tauara e
inumia houtia ai e ahau i te rangatiratanga o te Atua.”

Maka 14.22-25

Te Wiki tuarua, me nga Rahina/Mane o te Whakaaturanga

“Haere mai koutou, tatou ka haere ki runga ki te maunga o Thowa, ki te whare
o te Atua o Hakopa, a, mana tatou e whakaako ki ana ara; ka haere hoki tatou i
ana huarahi.” No te mea ka puta mai te ture i Hiona, te kupu hoki a Ihowa i
Hiruharama. A, ka whakarite whakawa ia i waenganui i nga iwi maha, ka riria
hoki e ia te he o nga iwi kaha i tawhiti; a, ka patupatua e ratou a ratou hoari
hei hea parau, a ratou tao hei mea tapahi manga. E kore tétahi iwi e hapai
hoari ki tetahi iwi, &, heoi ano ta ratou ako ki te whawhai. Engari, ka noho



ratou, ia tangata, ia tangata, i raro i tana waina, i raro i tana piki; &, kahore he
tangata hei whakawehi i a ratou; na te mangai hoki o Thowa o nga mano te
korero. Ka haere hoki nga iwi katoa, ia tangata, ia tangata, i runga i te ingoa o
tona atua, a, ka haere tatou i runga i te ingoa o Thowa3, o to tatou Atua a ake

77

ake.
Mika 4.2b-5

Te Wiki tuatoru, me nga Ratii/Tiirei o te Whakaaturanga

Ka mea a Thu, “N3, ko te tangata e rongo ana ki énei kupu aku, e mahi ana
hoki, ka whakaritea e ahau ki te tangata mahara, i hanga i tona whare ki runga
ki te kamaka. A, ka ua te ua, ka puta nga waipuke, ka pupuhi nga hau, te tino
akinga ki taua whare, kihai hoki i hinga, no te mea i hanga ki runga ki te
kamaka. A, ko te tangata e rongo ana ki eénei kupu aku, a, kahore e mahi, ka
whakaritea ki te tangata whakaarokore i hanga i tona whare ki runga ki te
onept. N3, ka ua te ua, ka puta nga waipuke, ka pupuhi nga hau, &, pa ana ki
taua whare, na, kua hinga. He rahi ano tona hinganga!”

Matiu 7.24-27

Te Wiki tuawha, me nga Raapa/Wenerei o te Whakaaturanga

He teka hoki ko matou te kauwhautia nei e matou, engari, ko Karaiti Thu hei
Ariki, a, ko matou nei hei pononga ma koutou, he whakaaro ki a Thu. Ko te
Atua hoki nana nei i ki te marama kia whiti i roto i te pouri, kua whiti ki roto
ki & matou ngakau, hei homai i te marama o te matauranga o te kororia o te
Atua i te mata o Thu Karaiti.

2 Koroniti 4.5-6

Te Wiki tuarima, me nga Rapare/Taite o te Whakaaturanga

N3, ka mea a Thu ki a Haimona, “E kite ana koe i téenei wahine? I haere mai
ahau ki roto ki tou whare, kahore i homai e koe he wai mo oku waewae; nana
ia i whakamakaka oku waewae ki ona roimata, a, murua iho ki nga makawe o
tona matenga. Kihai koe i kihi i ahau; tena ko ia, mai o toku taenga mai, kahore
ano i tamutu te kihi o oku waewae. Kthai koe i whakawahi i toku matenga ki
te hinu, nana ia oku waewae i whakawabhi ki te hinu. Koia ahau ka mea nei ki a
koe, kua murua ona tini hara; he nui hoki tona aroha; ko te tangata ia he iti nga
mea i murua ka iti ano tona aroha.”

Ruka 7.44-47



Te Wiki tuaono, me nga Ramere/Paraire o te Whakaaturanga

“Kei runga i ahau te Wairua o te Ariki, o Thowa; na Thowa nei hoki ahau i
whakawahi hei kauwhau i te rongo pai ki te hunga mahaki. Kua unga mai
ahau e ia ki te takai i te hunga ngakau marg, ki te kauwhau ki nga whakarau
kia haere noa, ki nga herehere, kua tuwhera te whare herehere; kia karangatia
te tau manako mai o Thows3, te ra rapu utu o to tatou Atua; kia whakamarietia
te hunga katoa e tangi ana; kia whakatakotoria he tikanga mo te hunga katoa o
Hiona e tangi ana, kia whakaputaia kétia 0 ratou pungarehu hei ataahua, te
tangihanga hei hinu koa, te wairua pouri hei kakahu whakamoemiti; a, ka kiia
ratou he rakau na te tika, he mea whakato na Thowa, kia whai kororia ai ia.”
Ihaia 61.1-3

Te Wiki tuawhitu, me nga Rahoroi/Hatarei o te Whakaaturanga

Ka mea a Thu ki te mano, “Ko ahau te taro ora i heke iho i te rangi; ki te kai
tetahi i ténei taro, e ora tonu ia. Ae ra, ko te taro e hoatu e ahau ko oku
kikokiko, e hoatu e ahau hei oranga mo te ao.”

Hoani 6.51

Te Waiata a te Puhi Tapu, a Meri

Kianga mo nga ra noa itho

Ka whakanui toku wairua i a koe, e taku Atua, ®
he tapu hoki tou ingoa.

Kianga mo te wa o te Whakaaturanga, ranei

N3, taku pononga, taku i whiriwhiri ai,

taku i aroha ai, ta toku Wairua i ahuareka ai;

ka waiho e ahau toku Wairua ki runga ki a ia.
Kianga mo nga ra o nga Kaiwhakaako me nga Kaipanui whakapono, ranei
Ko ratau ka whakaritea me whakaakona nga ture ®
ka kiia ratau he nui i te rangatiratanga o te rangi.
Kianga mo nga ra o nga Pthopa, ranei

Pai rawa, e te pononga pai, e te pononga pono, ®
pono tau mahi ki nga mea ruarua:

maku koe e mea hei rangatira mo nga mea maha.

Ka whakanui toku wairua i te Ariki: e
e hari ana toku wairua ki te Atua, ki toku Kaiwhakaora;
Mona i titiro ki te iti o tana pononga: ®
ta te mea hoki katahi ahau ka kiia e nga whakatupuranga katoa



e haere ake nei, he wahine hari.

He nui hoki nga mahi a te Mea Kaha ki ahau: ¢
he tapu hoki tona ingoa.

He mahi tohu tana ki te hunga e wehi ana ki a ia: ®
ki tenei whakatupuranga, ki tenei whakatupuranga.

Kua whakaputaina he kaha e ia, ara e tona ringa: ®
nana te hunga whakakake i marara ai, i te whakaaro
o 0 ratou ngakau.

Kua whakataka e ia nga piriniha i 06 ratou torona: e
a, whakateiteitia ake ana te hunga iti.

Kua whakakiia e ia te hunga mate hiakai ki nga mea pai: ®
kua tonoa kautia atu ana te hunga taonga.

Kua tautokona e ia a Tharaira, tana pononga: ®
he whakamahara hoki ki tana mahi tohu.

Ki a Aperahama ratou ko tana whanau ake tonu atu: ®
péra hoki me tana i korero ai ki 6 tatou matua.

Ruka 1.46-55

Kia whakakororiatia te Matua, te Tama; °

me te Wairua Tapu;

ko te ritenga ia i te timatanga, a ténei ano inaianei; °

a ka mau tonu iho, 3 ake ake. Amine.

ko tenei ranei

Kororia ki te Matua, ki te Tama,

ki te Wairua Tapu; °

mai i te timatanga, ki ténei w3,

a, haere ake nei. Amine.

Kianga ano

Nga Inoi

Nga tnoi takawaenga me nga whakawheta.
E te Ariki, kia aroha mai.

E te Karaiti, kia aroha mai.

E te Ariki, kia aroha mai.



Te Inoi mo te rd, te tnoi mo te Rapare/Tdite te noi mo te Whakaturanga ranei
Te Inoi mo te Rapare/Taite

E Thu, marama o te ao,

kia ta tou whettt marama ki runga i te wahi

e noho ai te rawa kore;

arahina 0 matou tohunga kia whakaaronui ai,

0 matou rangatira kia aroha ai.

Amine.

Te Inoi mo te Whakaaturanga

E Thu, i a matou e haere tawhiti ana, tere ana,
arahina whakamuritia © matou mahara

ki te kahui whakaaro nui e whai ana i tou whetd,
whakamua ano hoki ki te ra

e kite ai te katoa i tou marama pirata.

Amine.

Te Inoi a te Ariki
E tatari ana mo te whakakotahi o nga iwi o te ao, a,
kua akona nei tatou e to tatou Ariki, ka inoi tatou.
E t0 matou Matua i te rangi
Kia tapu tou Ingoa.
Kia tae mai tou rangatiratanga.
Kia meatia tau e pai ai
ki runga ki te whenua,
kia rite ano ki to te rangi.
Homai ki a matou aianei
he taro ma matou mo ténei ra.
Murua 6 matou hara,
Me matou hoki e muru nei
i 0 te hunga e hara ana ki a matou.
Aua hoki matou e kawea kia whakawaia;
Engari whakaorangia matou i te kino;
Nou hoki te rangatiratanga, te kaha,
me te kororia,
Ake ake ake. Amine.



Te manaakitanga

Kia tau ki a tatou katoa

te atawhai o to tatou Ariki, o Ihu Karaiti,

me te aroha o te Atua,

me te whiwhinga tahitanga ki te Wairua Tapu,
ake ake. Amine.

I te wa o te Whakaaturanga, ko ténei ranei:

E te Karaiti, te Tama a te Atua, whakakoatia 6 matau ngakau ki te rongopai o
te Rangatiratanga o te Atua.

Amine.

Kia whakapaingia te Ariki.
Ki te Atua ia te whakawhetai.



